
A.L. 187 tal-2020

ATT DWAR L-INTRAPRIŻA TA’ MALTA
(KAP. 463)

Regolamenti tal-2020 dwar Sussidju fuq il-Kera

BIS-SAĦĦA tas-setgħat mogħtija bl-artikolu 5 tal-Att dwar L-
Intrapriża ta’ Malta, l-Ministru għall-Ekonomija, l-Investiment u n-
Negozji Żgħar, f’konsultazzjoni mal-Intrapriża ta’ Malta, għamel
dawn ir-regolamenti li ġejjin:- 

Titolu u bidu 
fis-seħħ.

1. (1) It-titolu ta’ dawn ir-regolamenti hu Regolamenti tal-
2020 dwar Sussidju fuq il-Kera.

(2) Dawn ir-regolamenti għandhom jitqiesu li daħlu fis-seħħ fl-
1 ta’ Frar, 2020. 

Tifsir.2. F’dawn ir-regolamenti, sakemm ir-rabta tal-kliem ma
teħtieġx xort’oħra:

Kap. 463. "l-Att" tfisser l-Att dwar l-Intrapriża ta’ Malta;

"impriża eliġibbli" tfisser impriża skont it-tifsira mogħtija
fl-Att li tissodisfa l-parametri stabbiliti fil-Linji Gwida;

 "il-Korporazzjoni"tfisser l-Intrapriża ta’ Malta imwaqqfa
taħt l-Att;

"Linji Gwida" tfisser dawk l-linji ta’ gwida li jistgħu jiġu
ppublikati mill-Korporazzjoni minn żmien għal żmien skont l-
Att.

Għajnuna sabiex 
tappoġġa 
impriżi 
eliġibbli.

3. Fejn l-Korporazzjoni tkun sodisfatta li impriża eliġibbli
teħtieg għajnuna għall-kera’ ta spazju industrijali biex tiżviluppa
attività ta’ negozju, l-Korporazzjoni tista tipprovdi għajnuna ta’ mhux
aktar minn ħamsa u għoxrin elf euro (€25,000) fis-sena u tkopri sa
ħamsin fil-mija (50%) tal-ispejjeż tal-kirja skont it-termini u l-
kondizzjonijiet stabbiliti fil-Linji Gwida.

Skadenza għas-
sottomissjoni 
tal-
applikazzjonijiet 
għal għajnuna.

4. L-applikazzjonijiet għal għajnuna sabiex tappoġġa impriżi
eliġibbli taħt dawn ir-regolamenti għandhom jilħqu il-Korporazzjoni sa
mhux aktar tard mill-31 ta’ Diċembru, 2022. 

